
 Mielddus Evttohus 
sámegielat bálvalusaid 
dorvvasteapmin  
dárkkuhuvvon 
stáhtadoarjaga 
geavahančuozáhagain 
jahkái 2025  

Dno 00/00.00.00/0000    

[204.2023.]     almmolaš  

Ossodat          

Čálli       Tuuli Miettunen   

   

Sámegiela stivrenjoavku 2/2023   

   

Áigi 25.4.2023 dii 10   

Báiki Zoom-čoahkkin  

Oassálastit   Ságajođiheaddji Niittyvuopio-Valle Laura (Suoma Guovddáš)   

   Niittyvuopio Anni-Sofia (Gurutlihttu)    

Keskitalo Pigga (Suoma Guovddáš) bođii čoahkkimii dii 11.02 

   Tapiola Uula (Suoma Guovddáš)   

   Aikio Ara (SDP)   

   Lukkari Sammol (Álbmotlaš Olgešbellodat)   

   Mikkola Juha-Pekka (Vuođđosuopmelaččat)   

   Anna-Katariina Feodoroff (Nuortalaččaid Siidačoahkkin)   

   Marko Tervaniemi (Sámediggi)   

   Klemetti Näkkäläjärvi (Sámediggi)   

   Terhi Harju (Sámediggi)   

   Petra Magga-Vars (Sámediggi)   

   Ristenrauna Magga (Sámediggi)   

   Tuuli Miettunen, vd. ovddidanhoavda, sámegielat ja kulturmieldásaš 

bálvalusat  

Mirja Laiti, bálvalanhoavda, sámegielat ja kulturmieldásaš bálvalusat  

   Sara Keränen, čálli, giellabargi  

Nanna Miettunen, áššedovdi, sámegielat ja kulturmieldásaš bálvalusat. 

 

Ságajođiheaddji rahpá čoahkkima dii 10.11 

      

1§ Čoahkkima lágalašvuohta ja mearridanválddálašvuohta 

   

142 § Doaibmaorgána mearrádusdahkanbarganvuogit  

Doaibmaorgána sáhttá gieđahallat ášši aitosaš čoahkkimis, mas 

čoahkkima oassálastit leat mielde čoahkkinbáikkis. Aitosaš 

čoahkkimis sáhttit geavahit elektrovnnalaš áššehálddašan- dahje 

jienastanvuogádaga. Molssaevttolaččat čoahkkima sáhttit doallat 

elektrovnnalaš doaibmanbirrasis, masa oassálastit elektrovnnalaš 

oktavuođa bokte (elektrovnnalaš čoahkkin). Doaibmaorgána sáhttá 

maiddái bargat mearrádusaid giddejuvvon elektrovnnalaš 

mearrádusdáhkanmeannudeamis ovdal čoahkkima  

(elektrovnnalaš mearrádusdahkanmeannudeapmi). Guovloráđđehus 

dahje dan nammadan virgehálddašeaddji vástida, ahte elektrovnnalaš 

čoahkkimiidda ja elektrovnnalaš mearrádusdahkanmeannudeapmái 

dárbbašlaš teknihkalaš rusttegat, vuogádagat ja 

diehtojohtolatoktavuođat leat áigedássidat ja diehtodorvvolaččat dan 

láhkai, mo lágat eaktudit. 

 

143 § Elektrovnnalaš čoahkkin  

Doaibmaorgána sáhttá doallat čoahkkima elektrovnnalaččat. 

Giddejuvvon elektrovnnalaš čoahkkimii sáhttá oassálastit dušše 

dakkár sajis, gos suollemassan dollojuvvon dieđut ja čoahkkimis 

gevvojuvvon ságastallamat eai leat olggobeallásačča gullanláhkái 

eaige oaidninláhkái.   

145 § Čoahkkináigi ja -báiki  

Doaibmaorgána mearrida čoahkkimiid áiggi ja báikki. Čoahkkin 

dollojuvvo maiddái, jos ságajođiheaddji geahččá čoahkkima 



  Beavdegirji 

   

   3   

   

    

dárbbašlažžan dahje eanetlohku doaibmaorgána lahtuin dahká 

ságajođiheaddjái evttohusa čoahkkima doallamis sin álmmuhan ášši 

gieđahallama várás. Dalle ságajođiheaddji mearrida čoahkkináiggi. 

Ságajođiheaddji sáhttá ákkastallon sivas šluhttet čoahkkima. 

146 § Čoahkkinbovdehus  

Čoahkkinbovdehusa addá ságajođiheaddji dahje, jos son lea 

eastašuvvan várreságajođiheaddji. Čoahkkinbovdehusas galgá 

almmuhit čoahkkima áiggi ja báikki ja čoahkkináššiid. 

Čoahkkinbovdehusas galgá máinnašit, man doaibmaorgána 

mearrádusdahkanvuogi čuovvut mange ášši buohta. Jos ášši 

gieđahallat elektrovnnalaš mearrádusdahkanmeannudeamis, galgá 

bovdehusas almmuhit, man rádjai ášši galgá gieđahallat 

elektrovnnalaččat. Áššelistu, mii sisttisdoallá čilgehusa čoahkkináššiin 

ja evttohusaid doaibmaorgána mearrádussan, sáddejuvvo 

čoahkkinbovdehusa oktavuođas. Áššelisttu dahje ovttaskas ášši 

čilgehusa ja mearrádusevttohusa sáhttit sáddet maŋŋeleabbo 

erenoamáš siva dihte. Áššelisttu mildosiid ja siidomateriála sáddet 

áššelisttu mielde árvvoštallama mielde árvvoštaladettiin 

doaibmaorgána lahtuid diehtooažžundárbbuid. Jos áššelisttus, 

mildosiin dahje siidomateriálas leat suollemassan dollojuvvon dieđut, 

áššegirjái dahkkojuvvo merkejupmi suollemassandoallamis.  

Čoahkkinbovdehus sáddejuvvo lahtuide ja earáide, geain lea 

mieldeorrunvuoigatvuohta dahje - geatnegasvuohta, doaibmaorgána 

mearridan vugiin. Sámegiela lávdegotti čoahkkinbovdehusat ja 

áššelisttut sáddejuvvojit suomagillii ja sámegielaiguin.    

147 § Elektrovnnalaš čoahkkinbovdehus  

Čoahkkinbovdehusa, áššelisttu, mildosiid ja siidomateriálaid sáhttit 

sáddet elektrovnnalaččat. Dalle guovloráđđehus dahje dan 

nammadan virgehálddašeaddji vástida das, ahte dása dárbbašlaš 

teknihkalaš rusttegat, vuogádagat ja diehtojohtolatoktavuođat leat 

geavahanláhkái. 

Láhka buresveadjinguovllus 108 § 2-3 mom: Eará doaibmaorgána go 

guovlostivra lea mearridanválddálaš, go badjel bealli lahtuin leat 

mielde. Maiddái dat doaibmaorgána lahtut gehččojuvvojit mieldeorru 

lahttun, geat oassálastet čoahkkimii elektrovnnalaččat. 

Evttohus   

Ságajođiheaddji gávnnaha mieldeorru lahtuid ja čoahkkima 

lágalašvuođa ja mearridanválddálašvuođa. 

Mearrádus 

Ságajođiheaddji gávnnaha mieldeorru lahtuid ja čoahkkima 

lágalašvuođa ja mearridanválddálašvuođa. 

   

 

2§ Beavdegirjjidárkkisteaddji válljen 

   

Lappi buresveadjinguovllu hálddahusnjuolggadusa 166 § mielde 

beavdegirjji doallamis ja sisdoalus vástida doaibmaorgána 

ságajođiheaddji. Jos ságajođiheaddji ja beavdegirjjidoalli leaba sierra 

oaivilis čoahkkima jođus, beavdegirji ráhkaduvvo ságajođiheaddji 

oainnu mielde. Beavdegirjji vuolláičállá ságajođiheaddji ja nanne 

beavdegirjjidoalli. Beavdegirji dárkkistuvvo doaibmaorgána mearridan 

vugiin. Beavdegirjji sáhttit vuolláičállit ja dárkkistit elektrovnnalaččat.  

Sámegiela stivrenjovkui válljejuvvo okta beavdegirjjidárkkisteaddji.   

Evttohus    

Sámegiela stivrenjoavku vállje beavdegirjjidárkkisteaddji. 

Mearrádus 

 Sámegiela stivrenjoavku vállje beavdegirjjidárkkisteaddjin Marko 

Tervaniemi. 

 

   

  3§ Bargoortnega dohkkeheapmi   

   

1§ Čoahkkima lágalašvuohta ja mearridanválddálašvuohta  

2§ Beavdegirjjidárkkisteaddji válljen  

3§ Bargoortnega dohkkeheapmi  

4§ Lappi buresveadjinguovllu evttohus sámegielat sosiála- ja 

dearvvašvuođabálvalusaid dorvvasteapmin dárkkuhuvvon 

stáhtadoarjaga mearis ja doaibmančuozáhagain jahkái 2025  

5§ Eará áššit  

6§ Čoahkkima loahpaheapmi 

Evttohus:    

  Sámegiela stivrenjoavku dohkkeha áššelisttu mieldásaš bargoortnega. 

Mearrádus 

 Sámegiela stivrenjoavku dohkkeha áššelisttu mieldásaš 

bargoortnega. 

 

   

4§ Lappi buresveadjinguovllu evttohus sámegielat sosiála- ja 

dearvvašvuođabálvalusaid dorvvasteapmin dárkkuhuvvon stáhtadoarjaga 

mearis ja doaibmančuozáhagain jahkái 2025 

Duogáš  

Vd. ovddidanhoavda, sámegielat ja kulturmieldásaš bálvalusat, Tuuli Miettunen ja 

bálvalanhoavda, sámegielat ja kulturmieldásaš bálvalusat, Mirja Laiti. 

Sámediggi lea 14.3.2023 bivdán Lappi buresveadjinguovllu doaimmahit 5.5.2023 

rádjái friijahápmásaš evttohusa stáhtadoarjaga mearis ja doaibmančuozáhagain 

sosiála- ja dearvvašvuođabálvalusaid dorvvasteapmin ja ovddideapmin jahkái 2025. 

(mielddus 1) 

Stáhta bušeahttaárvalusas sosiála- ja dearvvašvuođaministeriija hálddašansuorggis 

lea leamaš jagi 2002 rájes merkejuvvon sierra stáhtadoarjja sámegielat sosiála- ja 

dearvvašvuođabálvalusaid dorvvasteapmin sámiid ruovttuguovllus (mom. 33.60.36.). 

Doarjaga mearri lea leamašan jagis 2022 562.000 euro ja dan leat mieđihan 

geavahit ollašuhtton doaimmaide soahpamušaid mielde, maid leat bargan sámiid 

ruovttuguovllus Sámedikkiin, Eanodaga, Anára, Soađegili ja Ohcejoga gielddaiguin. 

Jagi 2023 rájes mearreruđa oažžu geavahit stáhtadoarjaga máksimii Sámedikki 

bokte Sámedikkis addojuvvon lága (974/1995) 4 §:s dárkkuhuvvon sámiid 

ruovttuguovllu buresveadjinguovlluide sámegielat sosiála- ja 

dearvvasvuođabálvalusaid dorvvasteapmin ja ovddideapmin. Stáhtadoarjja lea 

juhkkojuvvon dakkár bálvalusaid dorvvasteapmin ja ovddideapmin, main ollašuhtto 

Lappi buresveadjinguovllu guovllus ássi sámiid gielalaš ja kultuvrralaš 

vuoigatvuođaid sosiála- ja dearvvasvuođafuolahusas. Doarjaga leat mieđihan 

doaimmaid mielde. Lappi buresveadjinguovlu lea oassálastán doaimmaid 

ruhtadeapmái iežas prosentuála máksinosiin sohppojuvvon ruhtadanrájiid 

mieldásaččat. 

Friijahápmásaš evttohus lea jagi 2025 stáhtadoarjaga dárbbus Lappi 

buresveadjinguovllus doaibmá vuođđun Sámedikki sosiála- ja 

dearvvasvuođalávdegoddái, mii ráhkada Sámedikki čoahkkimii evttohusa jahkásaš 

sosiála- ja dearvvasvuođabálvalusaid mearreruđas. Dárkilut ráđđádallamat jagi 2025 

stáhtadoarjaga geavaheamis, mearis ja Lappi buresveadjinguovllu iešruhtadeami 

oasis dáhpáhuvvet čakčat 2024.  

  

Lappi buresveadjinguovllu hálddahusnjuolggadusa 37§ mielde sámegiela lávdegoddi 

bargun lea válmmaštallat guovlluráđđehussii evttohusa sámegielat sosiála- ja 

dearvvašvuođabálvalusaid dorvvasteapmin čujuhuvvon stáhtadoarjaga 

geavahančuozáhagain.  

  

Go Lappi buresveadjinguovlu lea álggahan doaibmama, buresveadjinguovlu lea 

viggan dorvvastit bálvalusaid dorvvolaš sirdašuvvama buresveadjinguvlui. 

Sámegielat bálvalusaid dorvvasteapmin dárkkuhuvvon stáhtadoarjagiin ordnejuvvon 

bálvalusat leat sirdašuvvan buresveadjinguvlui dan hámis go daid leat gielddain 

ollašuhtán. Lappi buresveadjinguovllu sámegielat ja kulturmieldásaš bálvalusaid 

ovddideapmi lea álgojagi 2023 áigge ovdánan nu, ahte buresveadjinguovllus leat 

dovddastan dárbbuid evttohit rievdadusaid sámegielat bálvalusaid dorvvasteapmin 

dárkkuhuvvon stáhtadoarjaga geavahančuozáhagaide jahkái 2023. (mielddus 2)  

 

Gieđahallan 

Ristenrauna Magga evttoha, ahte evttohusas guođđit eret ovtta psykogeriatriija 

buohccedivššára ja lasihit dan sadjái ovtta sámegielat mánnábearrašiid 

bearašbagadalli, vai mánnábearrašiid bálvalusat buorebut vuhtiiváldojuvvojit 

ollisvuođas. (mielddus 3). 

Sámegielat ja kulturmieldásaš bálvalusaid bálvalanhoavda Mirja Laiti nanne, ahte 

sámegielat bearašbagadalli doibmii livččii dárbu. 

 

Evttohus: sámegiela stivrenjoavku evttoha guovlluráđđehussii, ahte  

1. guovlluráđđehus mearrida dohkkehit evttohusa mii lea mielddusin 

sámegielat bálvalusaid dorvvasteapmin dárkkuhuvvon stáhtadoarjaga 

geavahančuozáhagain jahkái 2025.  

 

Rievdaduvvon evttohus: sámegiela stivrenjoavku evttoha guovlluráđđehussii, ahte  

1. guovlluráđđehus mearrida dohkkehit evttohusa mii lea mielddusin sámegielat 

bálvalusaid dorvvasteapmin dárkkuhuvvon stáhtadoarjaga 

geavahančuozáhagain jahkái 2025 Ristenrauna Magga evttohan 

rievdadusaiguin.  

 Mearrádus: sámegiela stivrenjoavku evttoha guovlluráđđehussii, ahte 

1. guovlluráđđehus mearrida dohkkehit evttohusa mii lea mielddusin sámegielat 

bálvalusaid dorvvasteapmin dárkkuhuvvon stáhtadoarjaga 

geavahančuozáhagain jahkái 2025 Ristenrauna Magga evttohan 

rievdadusaiguin.  

 

 

  

5§ Eará áššit  

Čuovvovaš čoahkkin lágiduvvo miesse-geassemánu sulaid ja áššelistui bohtet dalle 

earret eará sámegielat psykososiála doarjaga ovttadat Uvjja joatkka. Stivrenjoavkku 

lahtuid oktavuođa doallama álkidahttimii vuođđuduvvo Whatsapp joavku. 

 

6§ Čoahkkima loahpaheapmi  

  

Evttohus 

Ságajođiheaddji loahpaha čoahkkima.  

Mearrádus  

Ságajođiheaddji loahpaha čoahkkima dii 11.20 

  

   

Mildosat Sámedikki bivdda doaimmahit buresveadjinguovllu evttohus sámegielat 

sosiála- ja dearvvašvuođabálvalusaid dorvvasteapmin dárkkuhuvvon stáhtadoarjaga 

mearis ja doaibmančuozáhagain jahkái 2025 (mielddus 1), Lappi 

buresveadjinguovllu evttohus sámegielat sosiála- ja dearvvašvuođabálvalusaid 

dorvvasteapmin dárkkuhuvvon stáhtadoarjaga mearis ja doaibmančuozáhagain 

jahkái 2025 (mielddus 2), Ristenrauna Magga evttohus bearašbagadalli doaimmas 

(mielddus 3)  

Juohkin  

Diehtun  

 


